
GOUVÈNÈ CUOMO ANONSE PATENARYA TOUT ETA NAN BARCLAYS AVÈK 

PGA TOUR AK SUNY POU SIPOTE VIKTIM AGRESYON YO 
 

PGA TOUR bay $10,000 Donasyon pou ede Pwogram “SUNY’s Got Your Back”  
 

PGA Golfers & Wives, SUNY, Ajans yo nan Eta ansanm avèk defansè yo te fè ekip 
pou rasanble 5,000 sak konfò atik swen pèsonèl kap chèche abri Haven  

 
SUNY te rasanble preske 9,000 sak konfò depi mwa Avril 

 
 
Gouvènè Andrew M. Cuomo jodia te anonse yon donasyon $10,000 ki soti nan PGA 
TOUR pou sipòte pwogram “SUNY’s Got Your Back” yon efò kolaboratif ant State 
University New York ansanm avèk Lapolis Eta New York ki finanse sak konfò avèk 
pwodui swen pèsonèl pou viktim vyolans seksyèl ak entèpèsonèl. Nan Bethpage State 
Park yon jou anvan premye seri tounwa gòlf Barclays, PGA TOUR ansanm avèk PGA 
TOUR Wives Association te rejwenn yon dizèn volontè nan SUNY, ajans yo nan eta, 
gwoup defans ak etidyan yo pou ede rasanble 5,000 sak konfò pou viktim yo kap 
chèche refij nan abri pou echape a yon relasyon abizif.  
 
“Vyolans kont nenpòt moun enjistifyab e nou pral kontinye kanpe epi pale kont fleyo 
vyolans seksyèl ak domestik kèlkeswa kote li egziste,” te deklare Gouvènè Cuomo. 
“Barclays se youn nan pi gwo tounwa gòlf nan peyi a, e jodia se prèv ke nou tout ka vini 
ansanm epi bay yon nivo konfò pou moun sila yo kap chèche yon nouvo depa nan lavi 
yo.” 
 
Pwogram “SUNY’s Got Your Back”, ki te lanse nan mwa Avril, te deja bay plis pase 
4,000 sak konfò ki gen ladan tankou atik twalèt, paj resous, ak nòt pèsonèl pou viktim 
ansanm avèk sivivan vyolans yo toupatou nan Empire State. Ansanm, SUNY te 
rasanble preske 9,000 sak konfò depi kòmansman pwogram nan. Volontè yo, enkli 
manm PGA TOUR ansanm avèk Wives Association, te rasanble jodia sak konfò yo nan 
yon tant ki toupre antre kous la anvan konpetisyon tounwa Pro-Am nan, sa yo prevwa 
kap atire plis pase 10,000 fanatik. Aktivite a vize tou pou soulve sansibilizasyon sou 
vyolans domestik ak efò prevansyon agresyon seksyèl nan eta. 
 
“Pwogram “SUNY’s Got Your Back” se yon pwojè kominotè ki dirije pa SUNY Title IX 
Coordinators Association, an patenarya avèk kowalisyon eta kont vyolans domestik ak 
agresyon seksyèl, ansanm avèk Lapolis Eta New York,” te deklare, Prezidan Konsèy 
Administrasyon SUNY, H. Carl McCall. “Li orijine nan konsantrasyon Gouvènè a pou 
anpeche vyolans seksyèl ak entèpèsonèl – alafwa nan ak andeyò kanpis la – ansanm 



avèk angajman pèsonèl anpil volontè. Kounye a avèk sipò PGA TOUR, Barclays, e 
asosyasyon Fi PGA TOUR, pwogram SUNY’s Got Your Back te depase atant nou nan 
kantite resous nou pral anmezi pou bay abri toupatou nan New York.” 
 
“Lè nou anmezi pou nou re-envesti nan Zòn Metropoliten New York/New Jersey se 
youn nan aspè ki pi enpòtan nan akeyi Barclays,” te deklare, Peter Mele, Direktè 
Egzekitif The Barclays. “Nou fyè pou nou fè patenarya avèk SUNY epi paske nou fè 
pati nan pwogram ‘SUNY’s Got Your Back’.” 
 
Nan kad pwojè anblematik Gouvènè Cuomo “Enough is Enough” pwojè lwa ki te siyen 
an lwa, Lapolis Eta te lanse yon Inite Viktim Agresyon Seksyèl sou Kanpis pou simaye 
konsyantizasyon ak edike piblik la. Inite a gen 11 anketè prensipal ki angaje avèk 
objektif pou redwi agresyon seksyèl sou kanpis yo grasa prevansyon edikasyon, nan 
sèvi kòm yon reosus fòmasyon pou anplwaye kolèj, epi bay sipò envestigatif pou lapolis 
lokal nan ka yo ki enplike akizasyon vyolans seksyèl.  
 
Lapolis Eta te achte anpil nan sak konfò yo nan aktivite a e yo te fin tounen volontè. Efò 
sa chita sou kanpay konsyantizasyon piblik ki te lanse mwa sa pou soulve sansibilizas 
yon pou agresyon seksyèl sou kanpis yo kòm etidyan yo ap retouenn nan kolèj ak 
inivèsite nan trimès otòn sa. Anplis, Inite Viktim la aktyèlman prevwa pou l ede nan 80 
sesyon oryantasyon etidyan nan 53 kanpis kolèj toupatou nan Eta nan fen mwa sa. 
 
Sipè-entandan Lapolis Eta New York, George P. Beach II, te deklare, “Edikasyon se 
youn nan gwo faktè pou anpeche agresyon seksyèl sou kanpis yo. Grasa aktivite 
tankou sa, envestigatè nou yo ap pote sansibilizasyon sou kesyon sa, anseye strateji 
prevansyon, epi souliye kijan li enpòtan pou viktim ak espektatè yo rapòte vyolans 
seksyèl lè li rive.” 
 
Anplis de PGA TOUR, PGA TOUR Wives Association, ak Barclays, pwogram “SUNY’s 
Got Your Back” te sipòte pa Lapolis Eta New York, JM Murray of Cortland, Specialty 
Advertising Association of Greater New York (SAAGNY), New York State Office for the 
Prevention of Domestic Violence, Staples, CVS Health, Field Notes, and Notes Inc., yon 
divizyon Dupli Envelopes and Graphics. Pou w jwenn plis enfòmasyon sou pwogram 
SUNY’s Got Your Back, vizite www.suny.edu/gotyourback. 
 
Direktè Egzekitif Kowalisyon Eta New York Kont Agresyon Seksyèl, Joanne 
Zannoni, te deklare, “Nou rekonesan anpil pou sipò finansye ansanm avèk gwo 
angajman pèsonèl pami anpil diferan òganizasyon. Gwo donasyon yo pral ede plizyè 
milye viktim vyolans seksyèl ak entèpèsonèl, e aktivite sa pral soulve sansibilizasyon 
sou epidemi agresyon seksyèl ak vyolans domestik ki afekte fi, timoun, ak gason nan 
Eta New York.” 
 
Direktè Egzekitif Kowalisyon Eta New York Kont Vyolans Domestik, Connie Neal, 
te deklare, “Nou kontan paske PGA TOUR te montre yon gwo sipò pou kanpay 
‘SUNY’s Got Your Back’ ansanm avèk plizyè milye sivivan vyolans patnè entim nan Eta 
New York ki pral jwenn sipò grasa kolaborasyon sa. Vyolans nan relasyon ak asèlman 
se de danje ki pi frekan pou etidyan yo sou kanpis kolèj yo. Nou aplodi SUNY paske li te 
non sèlman soulve sansibilizayson epi pran yon pozisyon kont pwoblèm sa yo, men tou 

http://www.suny.edu/gotyourback


paske li bay sipò pratik pou sivivan nan kominote yo toupatou nan eta.” 
 
Kowòdonatè SUNY Project, Joseph Storch, te deklare, “Pwogram ‘SUNY’s Got Your 
Back’ te depase objektif nou yo. Nan kòmansman nou te prevwa 2,016 sak nan 2016, e 
jiska dat kanpis yo te konplete oswa angaje pou plis pase 4,000 sak. Inisyalman nou te 
apwoche PGA TOUR sou yon ti donasyon. Yo te ofri an retou yon gwo donasyon ak 
opòtinite pou rasanble 5,000 sak nan yon jounen ki pral imedyatman distribye bay ajans 
lokal yo. Li difisil pou eksprime rekonesans nou antyèman a PGA TOUR, PGA TOUR 
Wives Association, ak Barclays pou angajman ak jenerozite yo.” 
 
Direktè Egzekitif Biwo Eta New York pou Prevansyon ak Vyolans Domestik, Gwen 
Wright, te deklare, “Fè pwovizyon pou yon viktim vyolans domestik oswa agresyon 
seksyèl se yon premye etap enpòtan apre yon atak. Men finalman, nou bezwen pou 
nou soulve sansibilizasyon sou kesyon sa yo ak fason yo afekte negativman plizyè 
milye moun nan eta chak ane. Espwa nou sè ke kolaborasyon sa avèk PGA TOUR pral 
kontinye mete aksan sou dyalòg enpòtan vyolans domestik ak prevansyon agresyon 
seksyèl ke nou genyen kounye a sou lidèchip Gouvènè Cuomo.” 
 
Direktè Biwo Sèvis Viktim Eta New York, Elizabeth Cronin, te deklare, “Kòm ajans 
eta gen responsabilite pou ede viktim inonsan yo, nou reyèlman enfòme ki diferans 
menm yon èd ak konfò tou piti ka fè nan ede yon moun kòmanse sou chemen gerizon –
espesyalman moun sila yo ki te abize oswa agrese pa yon patnè seksyèl entim. Nou 
sipòte avèk fyète SUNY nan efò sa avèk espwa ke sak konfò sa yo pral premye etap 
tou piti nan ede viktim krim sa yo pou restore lavi nòmal yo.” 
 
Vyolans domestik rive alafwa nan gwo ak ti kominote e li afekte Nouyòkè yo nan tout 
oryantasyon lavi a. Nan 2015, te gen plis pase 22,000 viktim vyolans domestik patnè 
entim nan Vil New York, e apeprè 5,200 viktim patnè entim nan Konte Nassau ak 
Suffolk. Nan lòt konte ki rete nan eta, ajans lapolis yo te rapòte preske 27,000 viktim 
vyolans domestik patnè entim. Majorite nan viktim sa yo se te fi pandan ke patnè 
relasyon entim yo te gen ladan etewo-seksyèl ak moun ki gen menm sèks.  
 
Etid te montre tou ke agresyon seksyèl sou kanpis kolèj yo rete afalfwa deklare ak non-
dekalre –apeperè yon ka nan fi yo te rapòte ke yo te swa siviv yon agresyon seksyèl 
oswa yon tantativ agresyon seksyèl, daprè yon sondaj 2015 ki te fèt pa Association of 
American Universities. Anplis, mwens pase senk pousan nan fi ki nan kolèj yo te rapòte 
bay lapolis ke yo te viktim de krim vyòl, daprè Biwo Statistik Jistis. Sèlman 16 pousan 
etidyan fi ki te viktim vyòl ak agresyon seksyèl te resevwa asistans nan men yon ajans 
sèvis viktim. 

